
Abstract: In this article, soapstocks that reduce the viscosity of domestic oils 

are studied. It is recommended that the use of cotton soapstock is effective in 

reducing the viscosity of high-resin oils using different soapstocks. This improves the 

properties of oil movement and increases economic indicators. 

Keywords: mahalliy qovushqoq neftlar, yog’- moy sanoati chiqindilari, sirt- 

faol moddalar, soapstoklar, qovushqoqlikni pasaytiruvchilar  

 

Soapstoklar o‘simlik yog‘larini ishqoriy tozalash mahsulotlari hisoblanadi va 

tarkibida og‘ir neftlarning qovushqoqligini pasaytiruvchi bir qancha sirt faol 

moddalar mavjud. O‘zbekistonda yog‘-moy korxonalarida ishlab chiqariladigan 

o‘simlik yog‘larining asosiy turlari paxta, soya, kungaboqar va saflor yog‘lari bo‘lib, 

ular sifatiga qaramay har doim ishqoriy tozalanadi. O‘simlik yog‘larini ishqorli 

tozalash jarayonida quyuq (qora) yog‘lar (preslangan va ektraksiyalangan paxta 

yog‘i) xar xil tarkib va xususiyatlarga ega soapstokni hosil qiladi, ular asosan yog‘ 

kislotalari, sovun va boshqa texnik maqsadlarda ishlatiladi.  

Yuqoridagilarni inobatga olgan holda aytib o‘tilgan yog‘lardan olingan 

soapstokning tarkib va xususiyatlarini qiyosiy tahlilini o‘tkazdik. Yog‘larni ishqoriy 

rafinatsiyalash asosida olingan 4 xil turdagi soapstokning asosiy ko‘rsatkichlari 1-

jadvalda keltirilgan. 

1-jadval 

Mahalliy yog‘-moy korxonalarida olingan 4 xil turdagi soapstoklarning asosiy 

ko‘rsatkichlari 

Sapstoklar nomi 

Soapstoklarning fizik-kimyoviy ko‘rsatkiyalari 

Sovun 

miq-

dori, % 

Neytr. Yog‘ 

miqdori, % 

Sovunlan-

maydigan 

moddalar-ning 

mass ulushi, % 

Tpl, °S 

Soapstok-ning 

kislota soni mg 

KON/g 

20°S dagi rangi 

Paxta 40-55 38-52 2,2-4,1 25-29 4,5-7,3 To‘q jigar 

Soya 36-48 40-42 2,0-2,8 22-25 3,1-4,3 yorug‘ 

Kungaboqar 34-46 38-40 1,8-2,5 20-23 2,8-3,1 ochiq jigar 

Saflor 33-45 36-39 1,7-2,3 18-21 2,5-3,0 ochiq jigar 

Paxta soapstoki boshqalariga nisbatan yuqori erish haroratiga (25-29ºS) va 

ranglilikka egaligini 1-jadvaldan ko‘rishimiz mumkin. Bunda ishqor sarfi yuqori 

bo‘lganligi sababli soapstokdagi sovun miqdori 45-55%, neytral yog‘ 38-52% ga 

yetadi. Bu ko‘rsatkichlarning barchasi ma’lum bir darajada paxta soapstokining fizik-

kimyoviy xususiyatlarini, xususan, ularning sirt faolligini o‘zgartiradi, bu shubhasiz 

og‘ir neftlarni quvurlar orqali tashishda qovushqoqligini pasaytirish va 

oquvchanligini ortishi bilan nomoyon bo‘ladi. 

Paxta soapstokini dinamik qovushqoqlikni (μ) kamaytiruvchi sifatida ishlatish 

boshqa yorug‘ soapstoklarga qaraganda eng yaxshi natijalar berishini 2-jadvaldan 

ko‘rishimiz mumkin. Bu yerda sovun, neytral yog‘lar va fosfolipidlar 

kompozitsiyasidan foydalanish hosil bo‘ladigan qarshilikni kamaytirishi evaziga 

quvuruzatkichlar orqali yuqori qovushqoqli neftlarning oquvchanligini ancha 

oshirishi mumkin. 

2-jadval 

Turli soapstoklarda Mirshodi koni neftlarning turli xil siljish tezligida samaradorlik 

indeksining (Jsam) o‘zgarishi 

Soapstok nomi 
Siljishning quyidagi tezliklarida (γ), s-1 samaradrlik indeksi (Jsam) 

9 48 81 243 437 

Paxta 1,07 1,11 1,22 1,34 1,50 

Soya 1,08 1,1 1,27 1,37 1,64 

Kungaboqar 1,08 1,12 1,22 1,32 1,63 

Saflor 1,06 1,12 1,25 1,39 1,59 

Neftning yuqori qovushqoqligi uni nafaqat qazib chiqarish jarayonini 

murakkablashtiradi, balki ularning texnik-iqtisodiy ko‘rsatkichlariga salbiy ta’sir 

ko‘rsatadi. Yuqori qovushqoq neftlar uchun suyultiruvchilardan foydalanish 

uglevodorodlarning ma’lum darajada bug‘lanishi atmosferaga salbiy ta’sir ko‘rsatadi, 

shuning uchun boshqa depressantlardan foydalaniladi. Tavsiya etilayotgan 

SFMlarning ta’sir mexanizmi fazalararo qatlamda sirt taranglikni pasaytirishi 

natijasida vujudga keladi, ya’ni dispers muhitlarning birida erib fazalar orasida 

joylashadi va u yerda adsorbsion plenka hosil qiladi. Bu holda sirt tarangligining 

pasayishi dispers fazaning dispersligini ortishiga yordam beradi. 

Neft dispers sistema hisoblanib muayyan sharoitlarda anomal xususiyatga ega 

bo‘ladi, ya’ni ular nyuton suyuqligi hisoblanmaydi va tuyuladigan qovushqoqlik 

bilan tavsiflanadi. Bu yerda neftning samarali qovushqoqligi (η) quyidagi formula 

bo‘yicha aniqlanishi kerak: 

 
bu yerda: τber - berilgan vaqt, s; γ - siljish tezligi, s-1. 

Turli xil soapstoklarni mahalliy og‘ir neftlarning qovushqoqligiga ta’sirini 

laboratoriya sharoitida o‘rgandik. Bunda asosiy ko‘rsatkich sifatida dinamik 

qovushqoqlikdan foydalandik. 

Turli xil yog‘lardan olingan soapstoklarning mahalliy neftlar dinamik 

qovushqoligiga ta’siri 1-rasmda keltirilgan. 

 
1-rasm. Turli xil o‘simlik yog‘lari soapstoklarining og‘ir neftlarning dinamik 

qovushqoqligiga ta’siri: 1)-paxta; 2)-soya; 3)-kungaboqar; 4)-saflor yog‘i 

Jarqo‘rg‘on neftining qovushqoqlikni eng katta pasayishida depressant sifatida 

paxta soapstoki (1-egri chiziq), soya (2-egri chiziq), kungaboqar (3-egri chiziq) va 

saflor (4-egri chiziq) sifatida ishlatganimizda kuzatilishini 1-rasmdan ko‘rishimiz 

mumkin. Buning sababi shundaki, paxta soapstoki triatsilglitseridli arlashmasida sirt 

faol moddalar boshqalarga qaraganda ko‘proq bo‘ladi. Bundan tashqari paxta 

soapstoki tarkibida gossipol va uning hosilalari ko‘p bo‘lib ular neft qovushqoqligini 

pasaytirish va suyuqlikning oquvchanligini oshirish uchun juda yaxshi sirt faol 

moddalar hisoblanadi.  

Shunday qilib, soapstoklarni yuqori qovushqoqli neftlarda depressant sifatida 

o‘rganish natijalari shuni ko‘rsatadiki, ulardan eng samaralisi texnik paxta soapstoki 

bo‘lib chiqdi. Buning asosiy sabablaridan biri texnik paxta soapstoki gossipol va 

uning hosilalarining mavjudligi, ular yuqori qovushqoq va og‘ir neftlar uchun yuqori 

faol depressantlar olishda zarur bo‘lgan yuqori darajadagi sirt faollik xususiyatiga 

ega. 

